
Lèt tou louvri pou tout otorite ki konsènen yo:

Kopi: 
M. René Garcia Préval, Prezidan

M. Jacques Edouard Alexis, Premye Minis

Mesye,

Otorite sivil ak polisyè,

Komisyon Episkopal Nasyonal Jistis ak Lapè salye n ak anpil respè.  Ak lèt tou louvri sila a, Komisyon an prezante n yon lòt rapò sou vyolans ki fèt nan zòn metwopolitèn nan, pandan 3 mwa : oktòb pou rive desanm 2006.  Jistis ak Lapè ap fè travay obsèvasyon sila a depi plis pase 4 lane.  Li chwazi yon kritè senp pou mezire vyolans lan : se moun ki mouri anba vyolans nan kapital la.  Nou konsilte laprès, nou koute divès moun ki pote enfòmasyon ba nou, epitou nou fè pwòp obsèvasyon pa nou.  Ak tout sa, nou rekonèt limit rapò sila a genyen.  Li pa posib pou dekouvri tout ka ki genyen yo.  Sa vle di : reyalite a depase sa ki ekri nan rapò sila a.  Nou fè travay sila a pou fè otorite yo ak tout sitwayen yo pran konsyans reyalite vyolans ki genyen nan peyi a pi plis, paske se li menm ki pi gwo lènmi byen viv ansanm nan sosyete nou an.  Epitou, chak moun ki mouri merite pou yo kenbe memwa li si posib.  Diyite l kòm moun mande sa.
Ansanm ak rapò sa a nou fè yon ti ranmase divès enfòmasyon nou genyen pou lane 2006 ki sòt pase a.  Nou te rejistre 539 viktim anba vyolans nan lari zòn metwopolitèn nan.  Genyen 3 mwa kote k te genyen pi plis vyolans : mwa janvye, mwa out ak mwa desanm 2006.  Mwa janvye, se te mwa anvan premye tou eleksyon an.  Yon kalmi te rive tabli yon ti moman anvan epi apre eleksyon 7 fevriye yo.  Nan mwa out te genyen anpil vyolans nan zòn Matisan.  

Pou sa k gade 3 dènye mwa lane 2006 la menm, kèk bagay atire atansyon n.  Pi fò viktim toujou tonbe nan katye cho yo : Matisan / Gran Ravin / Bòlòs ak Site Solèy.  Nan mwa novanm ak desanm nou wè plis moun pase anvan tonbe anba bal lapolis ak Ministah, ki vin pi aktif nan konbat banditis.  Men sa pa vle di tout viktim yo se bandi pou sa.  Ti zam ki nan men moun rete pi gwo zouti pou touye moun.  Nan lane 2006, 445 mouri ak bal (82, 56%).  Nou salye memwa polisye yo ki tonbe poutèt angajman yo te pran pou sèvi popilasyon an.  

Men ki sa k atire atansyon n

	
	Mwa oktòb 2006

Viktim : 31
	Mwa novanm  2006 

Viktim : 47
	Mwa desanm 2006 Viktim 79

	1. Sou idantite viktim yo :

Polis ak ajan sekirite ki viktim 
	2 polisye nasyonal

1 sekirite 
	2 polisye Minustah  

3 ajan sekirite
	5 polisye nasyonal  

	Fanm ak timoun ki viktim 
	1 fi 
	3 fi 

1 timoun
	1 fanm

4 timoun 

	Viktim yo pa konnen kilès yo ye
	19
	27
	41

	
	
	
	

	2. Sou lakòz lanmò yo : 

Moun ki mouri ak bal 
	31
	39
	63

	Moun ki mouri ak bal lapolis/ Ministah
	5
	1
	6

	Moun ki mouri nan afwontman ak polis / Ministah
	-
	-
	24

	Moun ki mouri ak bal bandi ki nan gang
	19
	15
	27

	Viktim afwontman ant gang
	2
	17
	1

	Moun ki mouri ak bal nèg ak zam yo pa rive idantifye 
	5
	6
	5

	Moun ki mouri ak zam blanch, wòch, fè, baton ak manchèt 
	
	
	6

	Moun ki mouri nan aksidan ak move tan
	
	4
	3

	Lot kòz ak sa yo pa konnen
	
	4
	7

	
	
	
	

	3. Sou kèk katye :

Bèlè, zòn Dèlma 2 ak 4, Fò Nasyonal ak Solino 
	10
	-
	6

	Lasalin, Site Solèy, wout Nasyonal # 1 ak zòn Site Militè 
	4
	19
	31

	Zòn Kafou 
	8
	-
	-

	Gran Ravin ak Matisan
	5
	24
	25

	Petyonvil, wout Frè
	2
	1
	2

	
	
	
	

	4. Sou kèk lòt sikonstans: 

Moun ki mouri sou etikèt vòlò 
	3
	-
	1

	Etikèt kidnapè
	
	
	6


Nan okazyon rapò sa a, nou vle sitou atire atansyon sou de (2) pwen :

· Dabò genyen lòt aktivite kriminèl, ki se kidnapin ;

· Nou vle gade tou : kilès k ap konbat kriminalite a, sitou lè n gade kriz moral la k ap touche divès otorite yo nan peyi a ?

Afè kidnapin nan

Fenomèn kidnapin nan te pran pi gwo vitès nan dènye mwa sa yo, lè yo pran timoun pou fè lajan, epi pou fè presyon sou tout sosyete a.

Nan sa k gade kidnapin, gen bagay ki parèt aklè :

· Kidnapin genyen yon kote politik enpòtan.  Gen gwoup ki sèvi ak li pou yon seri objektif politik.  Si se pa pou fè Gouvènman an ale, si se pa pou blije yo fè chanjman anndan Gouvènman an, se pou yo blije Gouvènman an fè sa yo menm yo vle pou l fè, oubyen pou l ret fèb.

· Men, kidnapin nan genyen yon kote kriminèl tou.  Plis toujou, klima ensekirite ki genyen nan peyi a fè yon seri moun ap sèvi ak zouti kidnapin pou regle kont pèsonèl, pou regle pwoblèm finansye.  Sa fè n mal lè n wè sa fèt tou nan fanmi, oswa ant moun ki konnen youn lòt byen, kote youn ta dwe fè lòt konfyans.

· Toujou, kidnapin kapab mare ak zafè dwòg.  Dwòg la se yon aktivite kriminèl li ye, men li genyen objektif politik tou kote l pa vle pou Leta vin granmoun tout bon.

· Sa ki rèd anpil, nan divès ka sa yo gen otorite ki mele : kit yo okouran zafè kidnapin nan, kit yo rete san yo pa fè anyen kont li, kit yo resevwa lajan pou lage kidnapè yo (polisye, jij).  Plizyè temwayaj nan laprès nan dènye tan sa yo te montre sa aklè devan tout moun.

Ki otorite ki kapab konbat vyolans ? 

Peyi a bezwen mete estrikti l yo sou plas.  Pouvwa Leta yo fonksyone ak moun ki resevwa manda yo nan men lòt sitwayen yo selon sa Manman lwa peyi a ak lòt lwa yo ba yo fè.  Kè n fè n mal pou peyi a lè n gade espektak plizyè otorite ap bay nan dènye tan sa yo.  Nou andwa mande : ki otorite kab konbat enpinite ak ensekirite nan kondisyon sa a ?

· Repons Gouvènman an fèb nan kriz vyolans peyi a ap viv la.  Peyi a bezwen santi genyen yon Leta ak otorite ki te angaje tèt yo, ki te pran reskonsablite epi ki te fè sèman pou fè tout moun respekte lalwa.  Gouvènman an bezwen enfòme e mete popilasyon an okouran, san demagoji, men yon fason ki klè e ki bay konfyans.

· Toujou, pandan eleksyon 3 desanm yo, nou te wè manm nan gran Kò Leta yo, tankou manm Pouvwa Lejislatif ki t ap mete yo alatèt plizyè bann ak gang pou al twouble eleksyon atravè diferan depatman yo.  Nou resevwa temwayaj ki sòt nan Nòdwès, nan Nò, nan Sant, nan Sid, nan Grandans, nan Latibonit, nan Lwès …  Nou mande : eskè se menm palmantè sa yo k ap vote lwa pou fè sitwayen yo respekte Leta a ?  

· Nou wè depite ki menm pa wè l nesesè pou yo respekte lalwa yo menm, tankou règ pou evite aksidan nan trafik.  Ki jan y ap mande lòt moun pou fè li ?

· Nou wè genyen polisye ki mele nan gang ak kriminalite.  Gen temwayaj kote moun sòti nan gadavi pa paske yo pa t fè anyen, men paske gen lajan ki te peye.

· Nou wè jij ki nan korispsyon, lè pami yo gen sa k sansib pou pran lajan olye yo sèvi Leta ak sitwayen yo.  Ki sa nou kapab tann nan men yo pou jije sitwayen  ki fè sa k pa sa ?  

· Nou wè divès kriz nan mitan divès otorite parèt gwo lajounen devan je tout moun : polis ak jij ; palmantè ak polisye ; Jidisyè ak Egzekitif ; …  Divès espektak sa yo montre kichòy sou fason plizyè otorite konprann « pouvwa a » ki nan men yo.

· Sa fè n mal, lè n wè jij ki la pou garanti dwa sitwayen yo ap sèvi ak grèv k ap vyole dwa lòt sitwayen ki nan detansyon, swadizan pou defann onè yo.

· Nan yon lòt nivo, sa fè n mal lè n wè moun ki gen revandikasyon anvè Leta a ap sèvi ak metòd ki desakralize kò moun epi ak soufrans lòt pou fè revandikasyon yo pase.  Sa te fèt nan lopital jeneral la (ak nan lòt lopital toujou) nan yon grèv ki te paralize enstitisyon an pandan plis pase yon mwa.  Men, pou ki rezon Ministè Lasante a te bezwen tout tan sa a pou regle koze a ?  Konbyen moun ki te mouri poutèt swen yo pa t resevwa pandan grèv la nan mwa desanm ?  Konbyen moun ki te blije al mouri paske lopital prive twò chè pou yo ?  

Yon kriz moralite

Peyi a ap travèse yon gwo kriz moralite, lè moun ki gen otorite ak pouvwa nan men yo, ki gen reskonsablite pou respekte e pou fè respekte sa k dwat, sa k jistis, sa k lalwa, panse yo menm yo pi wo, epi yo kapab fè sa yo vle pou defann pwòp enterè yo, menm si yo pa vle di l piblikman.

Men kesyon an blije vini : Eske se otorite nan divès nivo sa yo k ap komèt epi k ap tolere enjistis ak enpinite, k ap konbat enpinite ak ensekirite nan peyi a ? 

Chak sektè genyen yon kòd etik ou moral, yon seri valè ak prensip pou l respekte.  Kòd deyontoloji sa a, jan yo rele l, fikse obligasyon, devwa ak reskonsablite chak moun genyen, depi l twouve l nan yon sèvis piblik oswa nan yon sektè yo konsidere kòm vital pou popilasyon an.  Li lè li tan pou chak sektè al gade valè ak prensip sila yo, pou tire tout konklizyon yo ki ladan l.

Komisyon an envite chak sektè nan vi piblik la, sitou tout moun ki gen otorite nan Leta pou yo pran konsyans reskonsablite yo genyen nan kriz peyi a ak nan soufrans popilasyon an.

Lè moun k ap travay nan yon sektè kle anndan sosyete a deside al fè grèv, yo dwe pran tout mezi posib pou pa vyole dwa lòt sitwayen yo :

· Nan yon lopital dwe gen sèvis ijans ki pèmèt yo trete tout ka grav ki gen awè ak lavi ou lamò malad yo.

· Nan tribinal, dwe gen sèvis ijans pou koute moun yo arete, moun ki nan gadavi, moun yo prive de libète yo.  Eske libète moun se pa pi gwo byen li genyen apre lavi a menm ?

Divès sektè sa yo dwe gen komite disiplin pou pran sanksyon lè pwòp manm yo pa respekte règ jwèt pwofesyon an oswa enstitisyon moun nan manm ladan l :

· Kilès ki sanksyone jij yo ki aji kont repitasyon ak etik jij yo ?

· Kilès ki sanksyone medsen yo lè yo kite moun mouri paske yo pa gen kòb lè yo vin konsilte, oswa paske y ap fè grèv san yo pa t òganize yon sèvis ijans ?

· Kilès k ap rele « ola » lè sendika travayè nan sektè piblik yo ap sèvi ak nenpòt mwayen pou fè revandikasyon yo pase ?

· Kilès k ap sanksyone depite ak senatè k al kole kò yo ak malfektè pou twouble eleksyon nan peyi a ?  oswa lè yo pa respekte yon seri règleman senp tout moun dwe respekte depi l nan lari ?

· Nan moman sa, nou tande yo pale sèlman sou Enspeksyon jeneral Lapolis k ap fè yon travay nan sans sa a anndan kò polis la. Nou konplimante PNH pou sa.

Lit kont enpinite, lit kont koripsyon, kont vyolans pa kab fèt si tout sosyete a pa pran konsyans, pa leve eskanp figi l, pa deside pou pran lòt chimen.  N ap tann pou Gouvènman an pran yon wòl lidèchip pou sa kab fèt.

Zafè vyolans nan kapital la

Ki otorite k ap konbat vyolans, lè n wè jan otorite ap chèche privilèj epi ap tolere enpinite.  Eske se menm otorite sa yo k ap konbat enpinite ak ensekirite ? 

Nou estomake tou lè n konsidere pakèt vyolans ki te genyen nan vil la ak nan katye popilè yo nan dènye tan sa yo.  Nou regrèt tout viktim inosan ki tonbe, sitou timoun ki tonbe lè y ap konbat zak banditis sitou nan katye popilè yo.  Tout moun konnen jan gang yo ap sèvi ak popilasyon sivil la pou pwoteje tèt yo epi pou anpeche lapolis ak Minustah antre nan koze a.  Tout moun konnen tou fason gwoup ak zam yo mele nan popilasyon an tankou pwason kraze nan bouyon.

Si mal la rive chita byen fon konsa, nou dwe gade politik move tolerans ak fason divès gouvènman pase yo ak lòt gwoup enterè t ap tolere gwoup ak zam yo epi t ap sèvi ak yo pou rezon politik ak ekonomik depi sou diktati a, rive nan ane koudeta yo, rive jis jounen jodi a.  Nan sans sa a, anpil nan bandi yo se viktim yo ye tou.  

Ki jan pou sòti nan enpas la ?

Anpil bagay dwe fèt prese prese.  Gouvènman an dwe montre li alawotè reskonsablite li.  Li dwe konbat enpinite, krim, vyolans ak tout mwayen lalwa pèmèt.  Nan moman sa, nou pa kab di otorite Leta yo sèvi ak tout mwayen lalwa bay yo.  Sistèm Lajistis la menm paralize.

Anpil bagay dwe fèt nan sosyete a tou.  Pou konbat sa k pa vle peyi a mache yon fason efikas, pou konbat sa k te chwazi krim ak vyolans kòm mwayen pou atenn objektif yo, tout moun bezwen respekte règ moral yo, depi se demokrasi ak yon leta dedwa yo vle.  Kondane vyolans pa kab fèt nan woule m debò.  Etadedwa ak demokrasi pa mache ak vyolans kòm chimen pou regle konfli.  Demokrasi gen règ li, egzijans li ak moralite li.

Nou pa kab dakò ak moun ki pale sou bandi tankou « bèt pou yo trake nan twou yo », paske menm bandi se moun yo ye.  Paske se moun yo ye, yo dwe rann kont zak yo fè yo.  Eksè langaj pa itil anyen.  

Menm jan tou, nou pa kwè lapèn demò kapab regle yon bagay.  Ou pa defann lavi, ou pa egzije lòt respekte lavi, etan ou ap detwi lavi.  Dayè, èske se sistèm jidisyè a ki la kounye a k ap deside kilès ki merite lapèn kapital la ?  Plis toujou, li nesesè pou tout moun sonje ki sa k lakòz Manman lwa peyi a te aboli lapèn kapital la nèt ale nan peyi a. 

Chak sitwayen gen dwa espere nan men yon moun ki reprezante yon Pouvwa Leta a pou l aji yon fason kòrèk, ak moralite. 

Men ki sa n mande :

· Nou mande pou tout otorite yo egzaminen kòd etik la ak seri valè ki dwe regle reskonsablite yo : kòm palman, polisye, jij, manm yon gran kò Leta.

· Nou mande pou komisyon yo ki la pou veye si reprezantan Leta yo aji yon fason ki alawotè fonksyon yo aji kont koupab yo.  Sitwayen ki manm yon enstitisyon Leta pa dwe nan zak vyolans, yo pa dwe sèvi ak pwoteksyon espesyal yo genyen (sa yo rele iminite a) pou mete lalwa sou kote.  Enpinite pa dwe yon privilèj pou sa k kenbe wòl otorite nan yon leta dedwa demokratik.

· Konbat vyolans, menm si l mande aksyon kont banditis, pa kab fèt nan represyon sèlman.  Gouvènman an, pandan l ap konbat vyolans ak krim, dwe montre li sansib pou sitwayen yo nan katye popilè yo.  Li dwe genyen yon vre politik chanjman sosyal pou katye sa yo.  Se li k pou montre tout sitwayen se pitit yon menm nasyon yo ye.

Komisyon an kwè, Gouvènman an ak divès branch nan Leta yo (palman, Egzekitif, Lajistis) dwe kreye kondisyon pou sitwayen yo kapab bay yo konfyans.  Konfyans se yon bagay yo dwe konstwi ; se yon bagay moun ak enstitisyon dwe merite tou.

Komisyon an salye tout jefò k ap fèt pou kreye yon klima sekirite nan peyi a.  Nou salye gwo jefò Lapolis nasyonal la ap fè nan moman sa a.  Nou salye tout jefò ka p fèt anndan katye popilè yo tou, jefò gran sosyete a pa konnen, men ki ede sosyete a fè yon pa annavan.  Men tout moun dwe konprann chimen an long toujou.  Lit kont koripsyon ak enpinite, kont eksklizyon ak mete moun sou kote, lit pou lajistis ak verite blayi fenk konmanse.

Pou Komite Direktè Nasyonal la, sou rapò Jilap Achidyosèz la.

P. Jan Hanssens

Direktè nasyonal

Djimpps Gilles

Sekretè Egzekitif Achipo Pòtoprens

Port-au-Prince, ce 23 janvier 2007
Aux autorités concernées


La Commission Episcopale Nationale Justice et Paix vous salue respectueusement.  Avec cette lettre ouverte, la Commission vous présente un autre rapport sur la violence dans la zone métropolitaine durant 3 mois : d’octobre à décembre 2006.  Justice et Paix fait cette observation depuis plus de quatre années.  Comme pour les rapports précédents, nous avons choisi un critère simple pour mesurer le degré de la violence : le nombre de victimes mortelles à travers les rues de la capitale.  Nous avons consulté la presse ; nous avons rencontré des témoins ; nous avons fait nos propres observations.  Tout en reconnaissant les limites de notre travail, nous savons que la réalité dépasse les données qui s’y trouvent.  Notre objectif est de sensibiliser les autorités et tous les citoyens et citoyennes sur la réalité de la violence dans le pays, parce qu’elle constitue l’un des handicaps majeurs à la convivialité pacifique entre les citoyens.  Ensuite, chaque victime mérite qu’on fasse mémoire de lui.  Sa dignité humaine le demande.

Avec ce rapport nous ajoutons une synthèse des rapports de l’année 2006.  Au cours de l’année passée nous avons enregistré 539 victimes mortelles de la violence à travers les rues de la capitale.  Trois (3) mois étaient particulièrement violents : les mois de janvier, août et décembre 2006.  Le mois de janvier précédait le premier tour des élections législatives.  Un calme s’est installé quelques jours avant et durant la période après les élections.  Le mois d’août était particulièrement violent dans la zone de Martissant. 

Au cours de ces derniers trois (3) mois, la plupart des victimes sont tombées dans les quartiers de Martissant / Grande Ravine / Bolosse et la zone de Cité Soleil.  Au cours des mois de novembre et de décembre la police et la Minustah sont devenues plus actives dans la lutte contre le banditisme ; leurs actions font des victimes, ce qui ne signifie nullement que toutes les victimes seraient des bandits.  Les armes légères entre les mains des citoyens sont les instruments le plus importants pour les crimes : 445 victimes sont mortes par balles (82,5 %).  Nous saluons spécialement la mémoire des policiers tombés durant cette période.

Voici ce qui attire notre attention concernant les victimes  

	
	Mois d’octobre 2006

Victimes : 31
	Mois novembre 2006 

Victimes : 47
	Mois décembre 2006 Victimes : 79

	1. Sur l’identité des victimes :

Policiers et agents de sécurité
	2 policiers  nationaux / 1sécurité 
	2 policiers Minustah  

3 Agents de sécurité
	5 policiers nationaux  

	Femmes et enfants
	1 fille 
	3 filles 

1 enfant
	1 filles 

4 enfants

	Victimes non identifiées
	19
	27
	41

	
	
	
	

	2. Sur la cause de mort

Morts par balle
	31
	39
	63

	Morts par balle de la police / Minustah
	5
	1
	6

	Morts dans affrontement gang avec police / Minustah
	-
	-
	24

	Morts par balle par de gangs
	19
	15
	27

	Morts lors d’affrontement entre gangs
	2
	17
	1

	Morts par balle d’inconnus
	5
	6
	5

	Morts par arme blanche, couteau, roches, bâton
	-
	-
	6

	Morts accidentels 
	-
	4
	3

	Autres causes 
	-
	4
	7

	
	
	
	

	3. Concernant certains quartiers

Bel Air, Delmas 2 et 4, Fort National, Solino
	10
	
	6

	La Saline, Cité Soleil, Cité militaire
	4
	19
	31

	Zone de Carrefour
	8
	
	-

	Zone Martissant et de Grande Ravine 
	5
	24
	25

	Route de Delmas et Pétion- ville
	2
	1
	2

	
	
	
	

	4. Autres circonstances

Morts pour accusation de vol 
	3
	
	1

	Accusation kidnappeur
	
	
	6


A travers nos considérations nous aimerions accentuer deux points plus particulièrement :

· D’abord il y a cette autre forme de violence que constitue le kidnapping ;

· Ensuite, il y a la question : qui combattra la criminalité, surtout si on considère la crise de moralité qui frappe les autorités du pays ?

L’affaire du kidnapping

Le phénomène du kidnapping a augmenté ces derniers mois de façon inquiétante, quand on enlève des enfants pour de l’argent et pour exercer des pressions sur la société.

En ce qui concerne les kidnappings : 

· On ne peut oublier son aspect politique évident.  Certains groupes s’en servent pour réaliser un objectif politique : soit le départ du gouvernement, soit le contraindre à certains changements, soit le forcer d’adopter certaines décisions, ou de l’affaiblir.

· De toute facon, le kidnapping est éminemment criminel.  En plus, le climat général d’insécurité dans le pays permet à certains de s’en servir pour régler des comptes personnels, pour extorquer de l’argent.  Il est triste de constater des cas entre membres d’une même famille, ou bien entre personnes qui se fréquentent, ou entre personnes qui devraient se faire confiance.

· Le kidnapping peut être lié à la question de la drogue, autre activité criminelle, avec l’objectif politique d’affaiblir l’Etat.

· Dans ces différentes situations, nous constatons l’implication de certaines autorités : soit qu’elles sont au courant du kidnapping, soit qu’elles n’interviennent pas là où elles devraient intervenir, soit qu’elles laissent l’argent influencer leurs décisions.  Des témoignages dans la presse ont abondamment illustré ces situations.

Quelle autorité serait capable de combattre la violence ?  

Le pays a besoin de la mise en place de ses structures.  Les Pouvoirs de l’Etat fonctionnement avec des personnes qui reçoivent leur mandat des autres citoyens selon la Constitution et les lois du pays.  Le spectacle offert par un nombre d’autorités ces derniers mois fait mal.  On est bien obligé de poser la question : Quelle autorité sera capable de combattre l’impunité et l’insécurité dans ces conditions ?
· La réponse gouvernementale à la crise du pays est faible.  Le pays a besoin de ressentir la présence de l’Etat et des autorités qui se sont engagées par serment de faire respecter la loi par tous.  Le Gouvernement doit communiquer avec la population, sans démagogie, d’une façon claire qui inspire la confiance.

· A l’occasion des dernières élections du 3 décembre 2006, nous avons observé des membres des grands Corps de l’Etat, notamment du corps Législatif à la tête de groupes armés créer des troubles dans des bureaux de vote.  Est-ce que ces parlementaires seraient en mesure de voter les lois qui inspirent confiance aux citoyens ?  Nous avons collectés des témoignages dans le Nord Ouest, le Nord, le Centre, le Sud, la Grand’Anse, l’Artibonite, l’Ouest, …

· Nous sommes confrontés à de parlementaires qui ne le considèrent pas nécessaire de respecter la loi eux-mêmes, comme de simples règles pour éviter des accidents de traffic.  Comment demanderont-ils aux citoyens et citoyennes de le faire ?

· Nous voyons certains policiers mêlés dans des activités de gang et de criminalité.  Nous recevons des témoignages sur des tractations dans les gardes à vue.

· Quand des juges sont accusés de corruption, quand parmi eux certains acceptent de l’argent au lieu de servir l’Etat et les citoyens / citoyennes, qu’est-ce qu’on peut espérer d’eux pour une lutte conséquente en faveur du droit ?

· Des crises entre divers groupes d’autorité éclatent au grand jour : police et justice ; parlementaires et policiers ; Judiciaire et Exécutif ; …  Le spectacle révèle comment bon nombre d’autorités comprennent le « pouvoir » qui leur est conféré.

· Cela fait mal quand des juges déclanchent des grèves, soi-disant pour défendre leur honneur, sans se soucier des droits des détenus qu’ils sont en train de violer.

· A un autre niveau toujours, cela fait mal quand ceux et celles qui ont des revendications à faire valoir devant l’Etat recourent à des méthodes qui désacralisent le corps humain ou qui aggravent les souffrances des autres, comme cela s’est fait à l’Hôpital général durant une grève qui a duré plus d’un mois.  Mais, pourquoi le Ministère de la Santé a-t-il pris plus d’un mois pour prendre la situation en main ?  Combien de malades sont morts par manque de soin ?  Combien de malades n’ont pas eu d’accès à un hôpital privé parce que trop cher pour eux ?  

Une crise de moralité

Le pays traverse une grave crise de moralité quand les détenteurs d’autorité et de pouvoir, ceux et celles qui ont la responsabilité de respecter et de faire respecter la loi, la justice et le droit, se croient au-dessus de la loi ou la prennent pour un simple moyen pour la défense de leurs intérêts inavoués.  

La question est pertinente : est-ce que ce seraient ces autorités aux différents niveau de l’Etat qui commettent et tolèrent l’impunité qui seront en mesure de combattre l’impunité et l’insécurité dans le pays ?  

La Commission invite chaque secteur de la vie publique, surtout ceux qui détiennent de l’autorité, de prendre conscience de leur responsabilité dans la crise du pays et des souffrances de la population.  

En principe, chaque secteur dispose de son propre code éthique ou moral, son code de déontologie qui fixe les obligations, les devoirs et responsabilités de chacun qui se trouve dans un secteur public ou dans un secteur vital pour la population.  Il est grandement temps que chacun consulte les valeurs et principes du code éthique qui le concerne pour en tirer les conclusions.

Quand un secteur clé de la vie publique décide de déclencher une grève, il a l’obligation morale de prendre toutes le mesures qui s’imposent pour ne pas nuire le droit des autres.

· Dans un hôpital il faut au moins un service d’urgence qui permet de traiter tous les cas qui concernent la vie ou la mort des patients.

· Dans les tribunaux, il faut bien qu’on puisse entendre ceux et celles qu’on arrête et prive de leur liberté.  Est-ce que la liberté n’est pas le plus grand bien d’une personne après la vie même ?

Les différents secteurs doivent disposer d’un comité de discipline qui sanctionne les membres qui ne respectent pas les règles de leur profession ou de l’institution à laquelle ils appartiennent.  En est en droit de demander :

· Qui sanctionne les juges qui ne respectent pas la déontologie de juge ?

· Qui sanctionne les médecins qui refusent de s’occuper des patients en danger de mort qui n’ont pas les moyens de payer la consultation ? ou quand une grève est déclanchée sans l’organisation d’un service d’urgence ?

· Qui va dire « ça suffit » quand les syndicats dans les secteurs publics s’abusent de la souffrance des gens pour faire passer leurs revendications ?

· Qui va sanctionner les députés et sénateurs qui font cause commune avec des groupes armés pour troubler les élections dans le pays ?  ou bien qui ne respectent même pas les règles élémentaires dans la rue ?

· En ce moment on entend seulement parler de l’Inspection générale de la Police qui fait un travail dans ce sens.  Ca mérite un compliment.

La lutte contre l’impunité, la corruption, la violence ne pourra se faire s’il n’y a pas une prise de conscience communautaire qui décide de suivre de nouveaux chemins.  Le Gouvernement doit jouer un rôle de leadership dans ce domaine.

La question de la violence dans la capitale

Quelle autorité combattra la violence, quand nous constatons comment de nombreuses personnes en autorité cherchent des privilèges et tolèrent l’impunité.  Est-ce qu’elles seraient en mesure de combattre l’impunité et l’insécurité ?

La violence qui règne dans la capitale ces derniers temps est vraiment révoltante.  Nous regrettons les victimes innocentes, surtout les enfants, qui tombent victimes de la lutte contre le banditisme dans les quartiers populaires.  Ce n’est pas un secret pour personne que les groupes armés se servent de la population civile pour se protéger et pour empêcher la police et la Minustah d’intervenir.  

Si la société est arrivé à ce point, il faut bien examiner la politique de tolérance mal comprise des gouvernements antérieurs et de groupes d’intérêts qui se sont servis de ces groupes pour des raisons politiques et économiques, depuis le temps de la dictature, passant par les années du coup d’état, jusqu’ à nos jours.  Dans ce sens de nombreux bandits sont à considérer comme les victimes d’autres forces.

Comment sortir de l’impasse ?

Il y a tant d’urgences qui se présentent.  Le Gouvernement doit se montrer à la hauteur de ses responsabilités.  Il doit combattre l’impunité, le crime, la violence avec tous les moyens légaux à sa disposition.  En ce moment on ne saurait dire qu’on épuise ces possibilités vraiment.  Le système judiciaire parait bien paralysé.

Beaucoup de choses restent à faire, quand nous étudions bien notre société.  Pour lutter efficacement contre ce qui ne fonctionne pas, contre ceux et celles qui choisissent le crime et la violence pour atteindre leurs objectifs, tous ceux et celles qui se considèrent comme démocrates et qui plaident pour un Etat de droit doivent en respecter les règles éthiques.  La condamnation de la violence doit être sans ambiguïté.  L’Etat de droit et la démocratie excluent la violence comme chemin de résolution des conflits.  La démocratie a ses règles, ses exigences et ses valeurs morales.

Nous ne pouvons pas approuver des expressions qui considèrent les criminels comme des « bêtes à pourchasser ».  Les bandits sont des personnes humaines ; à ce titre ils doivent répondre de leurs actes.  L’excès de langage est peu utile.

De la même façon, nous ne croyons pas que la peine de mort pourrait résoudre quelque chose.  On ne peut défendre la vie et exiger de l’autre de la respecter, en la détruisant.  D’ailleurs qui prononcera la peine ?  Le système judiciaire en place ?  Il est nécessaire de se rappeler les raisons profondes qui ont fait la Constitution abolir la peine de mort dans le pays. 

Il y a une moralité minimale qu’on a le droit d’espérer de la part de ceux et celles qui représentent un des Pouvoirs de l’Etat.

Voici ce que nous demandons :

· Que les personnes en position d’autorité examinent le code éthique et les valeurs qui marchent avec leur fonction et responsabilités propres comme parlementaire, juge, policier, membre d’un grand Corps de l’Etat ;

· Que les commissions d’éthique qui doivent veiller sur les comportements des agents de l’Etat sanctionnent ceux et celles qui se comportent en contradiction aux prescrits.  Les membres des institutions de l’Etat ne devraient pas être impliqués dans des actes de violence ; ils ne devraient pas se servir de leur immunité pour agir contraire à la loi.  L’impunité ne devrait pas être un privilège pour ceux et celles qui détiennent l’autorité dans un état démocratique.

· La lutte contre la violence ou contre la criminalité ne devrait pas se faire par la seule répression.  Le Gouvernement doit se savoir responsable des citoyens des quartiers populaires.  Il doit établir une vraie politique de changement sociale pour ces quartiers, afin de montrer à tous et à toutes qu’ils sont membres d’une même nation.

La Commission est convaincue que le Gouvernement et les diverses branches de l’Etat (parlement, Exécutif, Justice) doivent investir beaucoup pour obtenir la confiance de la population.  De toute façon, la confiance dans les personnes et les institutions est à construire, il faut bien la mériter.

La Commission Justice et Paix salue tous les efforts entrepris pour créer un climat de sécurité dans le pays.  Nous saluons les efforts de la Police nationale.  Nous saluons les efforts entrepris dans les quartiers populaires, des efforts inconnus de la grande société, mais qui permettent au pays de faire un pas.  Mais le chemin est encore long.  La lutte contre la corruption et l’impunité, pour la justice et la vérité vient de commencer.  

Pour le Comité Directeur National de Justice et Paix, sur rapport de la Commission de l’Archidiocèse. 

(le texte créole est original)
Tablo vyolans sou zòn metwopolitèn nan

Pou mwa oktòb 2006  

	Jou ak dat 
	Enfòmasyon sou viktim yo
	Ki Kote, zòn, Katye
	Esplikasyon sou evènman an 

	Lendi 2 oktòb 2006, 8 : 30 AM 
	Yon jèn gason 
	Pòtoprens, kafou Sanfil 
	Moun k ap pase wè l, li mouri ak yon bal nan tèt.  Viktim nan te gen 2 men l mare ak yon chemiz blan ki te sou li.  Ministah t ap fè konsta tou.  

	Lendi 2 oktòb 2006, 10 : 00 AM 
	Yon jèn gason 
	Pòtoprens, Matisan 17, ri Bobèf 
	Bandi ak zam ki nan Lame Timanchèt asasinen l ak bal. 

	Jedi 5 oktòb 2006,

5 : 45 PM 
	Muscadin Jean Leonard, 38 lane, yon polisye APENA ajan 4 
	Kafou, Fontamara 27, ri Bawo 
	Bandi yo pa rive idantifye, touye l ak yon  bal nan tèt.  Apre sa, bandi yo rache pye l ak manchèt. 

	Dimanch 8 oktòb rive 14 oktòb 2006
	7 kadav, moun nan popilasyon an 
	Kafou, Fontamara 27
	Moun sa yo se viktim gwoup ak zam nan Sore, zòn Matisan 23.  Viktim yo se moun nan zòn nan.  

	Mèkredi 11 oktòb 2006, nan aswè
	Roger Mercier, yon sekirite
	Dèlma, Ti plas Kazo, lokal SMCRS
	Li te gen yon reskonsabilite nan lokal la.  Bandi tire li, yo koupe gòj li, apre yo pran kòb enstitisyon an.  

	Jedi 12 oktòb 2006, 12 : 00 AM 
	Yon mesye 
	Petyonvil, wout Frè
	Li mouri ak bal nan men yon polisye.  Dapre kèk temwayaj se ta yon erè ki pase ant viktim nan ak madanm li.  

	Jedi 12 oktòb 2006, nan aswè 
	7 moun, pami yo :  Majorie Sejour, Cazeau, yon koup, ak yon chofè taksi 
	Pòtoprens, ri Timas, zòn Belè
	Dapre plizyè temwayaj moun sa yo mouri anba bal bandi.  Kèk enfòmasyon ta fè kwè se manm operasyon Bagdad yo ki fè zak la pou vanjans.  

	Vandredi 13 oktòb 2006, 10 : 00 PM 
	Jean Moris Valcin, yon polisye
	Dèlma, Dèlma 34
	Li te sou yon machin, lè l al pale ak yon fi nan zòn nan.  Nan moman sa a, yon gwoup bandi debake sou li.  Yo di l se li yo t ap chèche.  Yo tire l ak plizyè bal.  Lapolis te vin arete danm nan.    

	Samdi 14 oktòb 2006, 8 : 00 PM 
	2 jèn gason 
	Pòtoprens, Matisan, Pon Breya  
	Bandi ak zam ki nan Lame Timanchèt asasinen yo ak bal. 

	Samdi 14 oktòb 2006, nan aswè
	2 jèn gason 
	Pòtoprens, Matisan, bò lekòl Fòtina Geri 
	Yon gwoup vòlò te debake nan zòn nan, lè yon lòt gwoup te fin fè yon vòl 40.000 dola. Diskisyon pete ant gwoup yo pou lajan an.  Baz Pilat vi n mele.  Nan tire moun sa yo mouri ak bal.          

	Jedi 19 oktòb 2006, nan lajounen 
	4 moun nan popilasyon an
	Site Solèy, 

Solèy 8 
	Moun sa yo mouri ak bal, nan moman lapolis Ministah t ap opere nan zòn nan.  Dapre temwayaj kèk moun : operasyon an lakòz plizyè kay kraze. 

	Vandredi 27 oktòb 2006, 10 : 00 PM 
	Yon jèn gason 
	Pòtoprens, 

Avni Poupla, riyèl Silvya 
	Bandi yo pa rive idantifye asasinen l ak plizyè bal.  Viktim nan te gen 2 men l  mare ak 2 pye l mare.  Li te gen yon patalon abako ak yon mayo sou li, epi yon pè ba nan pye l.  

	Vandredi 27 oktòb 2006, 12 : 00 AM
	Yon jèn gason 
	Pòtoprens, ri Dèmirak 
	Moun k ap pase wè kadav li atè a, mouri ak bal.  Dapre kèk temwayaj li ta mouri sou etikèt vòlò mont.  Viktim nan te fè anpil tan atè a.  

	Samdi 28 oktòb 2006, 1: 00 AM 
	Maxène, yon mesye 
	Petyonvil, 

Peleren 4 
	Bandi ame rantre lakay li, yo tire l ak yon fizi 12.  Viktim nan mouri kite madanm li ak 2 pitit.   

	Total
	31
	
	


Tablo vyolans sou zòn metwopolitèn nan  

Pou mwa novanm 2006  

	Jou ak dat 
	Enfòmasyon sou viktim yo
	Ki Kote, zòn, katye
	Esplikasyon sou evènman an 

	Vandredi 3 novanm 2006 nan maten  
	Jean  Mosselet Wilson Paraison  
	Pòtoprens, Matisan 15 
	Nan yon mouvman kontestasyon bandi ame ki nan zòn nan t ap fè, yo bare yon machin prive Patfindè koulè blanch ak 2 moun ladan l.  Youn se te yon ajan PNH, li te desann machin lan ak zam li, li tire anlè.  Bandi yo te reponn, yo tire lòt moun ki te nan machin nan. Apre sa, yo mete dife sou machin nan.  

	Lendi 6 novanm 2006, nan maten 
	4 viktim: yon manman Danielle  Exantus, 31 lane, ak 3 pitit: Senet Junior, Wila ak

Remy Dolmé
	Kafou, 

Rivyè Fwad
	Yon manman ak 3 pitit li te viktim nan yon eboulman apre gwo lapli.   

	Mèkredi 8 novanm 2006
	Carl Ruben Francillon, 6 lane
	Pòtoprens, Tijo, lekòl Sen Jan
	Yo kidnape l devan lekòl la.  Yo jwenn li asasinen toufe nan vil Okap.  Chofè fanmi an (FF) ta konplis.

	Vandredi 10 novanm 2006,

 9 : 30 PM
	Lyetnan Ahmad Mohammad Hassan ak sòlda Wasif Tahall Mahamid,

2  kasble Jòdanyen 
	Dèlma, wout Ayopò
	Manm yon gang ki gen baz nan Sité Solèy asasinen yo ak bal, nan moman yo t ap sikile ak machin.  Youn mouri sou wout lopital, lòt la mouri lopital. 

	Madi 14 novanm 2006, nan lajounen 
	2 kadav, jèn gason 
	Site Solèy, 

zòn Pele Simon 
	Ajan lapolis Simo te dekouvri kadav moun sa yo.  Kochon te gen tan kòmanse manje kò yo. 

	Vandredi 17 novanm rive 20, nan aswè 2006
	17 jèn gason nan Site a
	Site Solèy, 

wout Batima 
	Chèf bandi Site a rele yo nan aswè pou pase yon lòd ak yo.  Yo asasinen yo ak bal, yo mete dife sou yo, epi yo antere yo nan yon twou.  Yo ta fè kwè se pou yo pa trèt chèf la ki fè li fè yo tire yo.  

	Vandredi 17 novanm 2006, nan maten 
	Farah Kerby  Dessources, 20 lane 
	Kwa de Misyon

Laplèn,  Kafou Maren, Santo 3 
	Bandi te kidnape l devan lakay li.  Aprè 2 jou,  paran l te fin bay moso lajan pou te libere l, yo vin jwenn li matirize, mouri ak bal. 2 zye l pete, 2 men l kase.

	Wikèn vandredi 17 rive 19 novanm 2006
	3 moun : pami yo Wilkens Pierre 
	Pòtoprens, Matisan
	Moun sa yo mouri ak bal, nan moman te gen yon animasyon kiltirèl nan zòn nan. Gen plizyè lòt ki te blese.  

	Lendi 21 novanm 2006, nan apre midi
	Yon prezime bandi 
	Dèlma, Dèlma 31
	Lapolis ak popilasyon an touye l sou akizasyon bandi.  Imaj parèt sou TNH.

	Mèkredi 22 novanm 2006, nan lajounen 
	Elliot Cadet, yon polisye 
	Kwa dè Boukè, 

zòn Meyè
	Bandi yo pa rive idantifye ki te vin enstale nan zòn nan, asasinen l ak bal.  L al mouri lopital.   

	Vandredi 24 novanm 2006, 

1 : 00 PM 
	Yon mesye 
	Pòtoprens, 

Lali, pi wo Pwomobank 
	Yon machin ki pèdi fren rantre sou li, li kraze l.  Li mouri lapoula.  

	Vandredi 24 novanm 2006, nan aswè 
	3 ajan sekirite Deschamps
	Pòtoprens, Boulva Jan Jak Desalin, bò Anri Dechan 
	Bandi yo pa rive idantifye asasinen yo ak bal.  Aprè yo rache yo ak kout manchèt.    Youn te mouri sou plas, 2 lòt yo ta l mouri lopital.  Kadav li te rete nan samdi maten.  

	Samdi 25 novanm 2006, 8 :00 AM 
	Jude Makenly, yon jèn gason 
	Pòtoprens, Avni N, zòn Otèl Prens
	Yo vin jwenn li mouri ak bal nan zòn nan. Moun yo te rekonèt li nan zòn nan.  Kòz la gen awè ak eleksyon an.  

	Samdi 25 novanm 2006, 
	Yon jèn gason 
	Petyonvil, 

Peleren 2
	Moun nan zòn nan leve yo jwenn kadav yon jèn gason, li mouri ak bal.  

	Samdi 25 novanm 2006, lajounen 
	3 moun nan zòn nan
	Pòtoprens, 

zòn Kanpèch 
	Yo asasinen yo gwo lajounen.  Yo ta viktim nan yon regleman kont nan zafè dwòg. 

	Dimanch 26 novanm 2006, 

9 : 00 AM 
	Yon chofè machin
	Taba, 

wout Ayeopò, zòn Klèsin 
	Chofè a te sou yon machin ki te pote  glas, li te frape ak yon lòt ti machin.  Chofè ti machin nan rele papa l pou vi n wè aksidan an.  Papa l te vini li tire chofè machin glas la, san li pa poze kesyon.   

	Dimanch 26 novanm 2006
	Yon jèn gason 
	Pòtoprens, Matisan, zòn Fò Mèkredi 
	Li jwen lanmò l ak bal, nan men bandi  nan zòn nan.  

	Madi 28 novanm 2006, nan maten 
	Yon jèn gason 
	Pòtoprens, Boulva Ari Touman, premye Avni 
	Moun k ap pase wè kadav li ak plizyè bal sou kò l.  

	Madi 28 novanm, 

7 : 00 PM
	Dieudurant, yon pwofesè inivèsitè
	Pòtoprens, Grandri, toupre LARCO
	2 bandi touye l ak bal, nan moman li t ap antre anndan machin li. 

	Mèkredi 29 novanm 2006, nan lajounen 
	Yon jèn gason 
	Pòtoprens, ri Pave 
	Pandan l ap desann lavil, yon bandi rale chenn li nan kou l, aprè li ba li yon bal.  

	Total
	47 
	
	


Tablo vyolans sou zòn metwopolitèn nan  

Pou mwa desanm 2006  

	Jou ak dat 
	Enfòmasyon sou viktim yo
	Ki Kote, zòn, katye
	Esplikasyon sou evènman an 

	Vandredi 1 desanm 2006, nan lajounen 
	Yon mesye 
	Petyonvil, 

wout Frè
	Yo vin jwenn li mouri bò kote machin li. 

	Vandredi 1 desanm 2006, nan lajouen 
	Yon jèn gason 
	Pòtoprens, lavil, bò madan Kolo
	Moun k ap pase wè kadav li, ak plizyè bal sou kò l. 

	Samdi 2 desanm 2006, nan aswè
	2 moun 
	Pòtoprens, Matisan 
	Moun sa yo mouri ak bal, nan lavèy jou eleksyon an.  

	Dimanch 3 desanm 2006 
	André Jean Noel, yon polisye ajan 4 
	Pòtoprens, ri Sen Leje, blok 4 triyèm Avni 
	Bandi ak zam ki nan Lame Timanchèt  asasinen l, nan moman li t ap sòti ranpli devwa sivik li, nan eleksyon yo.  Yo akize l kòm manm baz Pilat.

	Dimanch 3 desanm 2006, nan aswè
	2 kadav 
	Pòtoprens, Matisan, 

2 zyèm Avni Bòlòs  
	Bandi yo pa rive idantifye asasinen yo ak bal.  Li ta vanjans baz Pilat apre lanmò polisye a.   

	Dimanch 3 desanm 2006, nan aswè
	1 kadav 
	Pòtoprens, Matisan, 

3 zyèm Avni Bòlòs  
	Bandi yo pa rive idantifye asasinen yo ak bal.  Li ta vanjans baz Pilat apre lanmò polisye a.   

	Lendi 4 desanm 2006, nan lajounen 
	Yon jèn gason, 20 lane, yon machann Pate 
	Pòtoprens, Gran ri, Boulva Jan Jak Desalin ak ri Alèt
	Bandi ki sòti nan premye ak dezyèm Avni, t ap mete panik ak zam yo.  Yo tire jèn gason an nan moman li t ap travèse.  Li ta vanjans baz Pilat.

	Madi 5 desanm 2006, nan aswè
	Bosier Exelmann 20 lane, mann Jilap 
	Pòtoprens, Matisan 
	Yon gwoup nèg ak zam rantre anndan kay li, yo fè l kite kay li, apre sa yo egzekite l.  Li te manm Jilap pawas Sent Benadèt. 

	Mèkredi 6 desanm 2006, nan lajounen 
	Yon kadav 
	Pòtoprens, Matisan 5 yèm Avni Bòlòs 
	Moun k ap pase vi n jwenn li rache ak kout manchèt.  

	Mèkredi 6 desanm 2006 
	Gabriel, 12 lane 
	Kafou, Bizoton, pi wo mache a
	Bandi rantre anndan kay fanmi an, nan tire yo touye pitit la. 

	Jedi 7 desanm 2006, nan maten  
	Yon kadav 
	Pòtoprens, 

ri Makajou 
	Yo jwenn li mouri ak bal atè a, nan zòn kote machin kamyonèt yo vire a.  

	Vandredi 8 desanm 2006 6 : 30 PM 
	3 jèn gason 
	Pòtoprens, Matisan, riyèl Sent Benadèt
	Jèn gason sa yo mouri ak bal nan men bandi k ap opere nan baz Lame Timanchèt.  

	Samdi 9 desanm 2006 

1 : 00 PM 
	Fritzner, yon mesye 60 lane 
	Pòtoprens, Matisan, 4riyèm Avni Bòlòs, devan lekòl Janty Alouèt  
	Li mouri ak plizyè bal nan tèt, poutèt li te refize bay kay li, lè bandi nan Lame Timanchèt le vle pran l pou fè baz yo.  

	Samdi 9 desanm 2006 

1 : 30 PM
	2 jèn gason 
	Pòtoprens, Matisan, sou plas 4 triyèm Avni 
	Bandi ak zam ki nan baz Lame                                   Timanchèt asasinen yo ak bal.  

	Dimanch 10 desanm 2006  10 : 00 AM 
	Sanmy Khan, yon pèsonaj 
	Pòtoprens,

4triyèm Avni Bòlòs, bò plas la 
	Li mouri ak yon kriz, nan moman bandi ki nan Lame Timanchèt, te fi n rale zam sou li, lè yo te vle pran kay li pou mete baz yo.  

	Lendi 11 desanm 2006, nan lajounen 
	Yon jèn gason 
	Pòtoprens, Bisantnè, zòn Aplastik 
	Yo jwenn li asasinen ak bal.  Yo pa t rekonèt li nan zòn nan.  

	Lendi 11 desanm 2006 6 : 00 PM 
	3 jèn gason 
	Pòtoprens, 5yèm Avni Bòlòs, anwo mache 
	Moun k ap pase wè jèn gason sa yo, mouri ak plizyè bal.  Gen 4 lòt moun ki te blese ak bal nan moman sa a.  

	Madi 12 desanm 2006, nan lajounen 
	Bergemane Brezo Mathieu, yon fanm  
	Pòtoprens, 

zòn Dekayèt 
	Li pran 4 bal nan men bandi.  Li mouri lopital 2 semèn apre l te fin pran bal nan zòn Dekayèt.  

	Mèkredi 13 desanm 2006, nan lajounen 
	Yon kidnapè
	Pòtoprens, 

ri Maryo 
	Popilasyon ki nan zòn nan, te kenbe kidnapè a, yo boule l sou plas.  Lapolis te entèvni nan demen maten, kote yo bay baton ak moun yo te jwenn nan zòn nan. 

	Mèkredi 13 desanm 2006,

 9 :00 PM
	3 timoun: youn 3 lane, 4 lane ak 7 lane 
	Petyonvil, 

ri Fobè
	Manman an ki te yon bouji limen nan kay la, lakòz dife pran kay la.  Manman pa t la; lapolis arete l.  

	Jedi 14 desanm 2006,

5 : 00 PM 
	Yon mekanisyen 
	Pòtoprens, Matisan, lakou Wadson  
	Li mouri ak bal bandi ki nan zòn nan, nan moman li t ap sòti nan travay li.  

	Vandredi 15 desanm 2006, nan lajounen 
	Morly, yon manm nan baz Evens 
	Site Solèy, 

Boston 
	Li mouri ak bal nan moman bandi yo te fè yon pretèks afwontman. Kidonk youn trèt lòt. 

	Vandredi 15 desanm 2006
	2 bandi 
	Site Solèy, 

Boston 
	Yo mouri nan afwontman ak zam ak Ministah. 

	Lendi 18 desanm 2006,

3 : 00 PM 
	3 jèn gason:

Peres, Chilove ak yon lòt
	Pòtoprens, sou Dal, bò legliz Advantis OREB
	Yon manm nan baz Pilat, asasinen jèn gason sa yo ak bal. 

	Mèkredi 20 desanm 2006, nan lajounen 
	2 moun: Clodèle, yon polisye, ak yon zanmi l
	Dèlma, 

Dèlma 52
	Yo mouri ak zam, nan mouvman popilasyon an t ap fè pou kèk moun yo te sispèk kòm  kidnapè. 

	Jedi 21 desanm 2006, nan lajounen 
	Ti Jeremi 
	Pòtoprens, 

ang ri Disant 
	Li mouri nan diskisyon bourèt, yon lòt pike l ak yon kouto. 

	Vandredi 22 desanm 2006, depi nan maten 
	22 kadav: pami yo  11 manm gang ki gen frè ak kouzen yon chèf yo rele Beloni  
	Site Solèy, 

Pwojè Douya, zòn Bwa Nèf 
	Nan entèvansyon yon gwoup CIMO ak 400 Ministah te fè nan zòn nan pou frape baz Beloni.  Plizyè bandi pèdi vi yo, ansanm ak plizyè lòt moun nan zòn nan.  Anpil moun, granmoun ak timoun blese.  Li pa posib pou konnen viktim ki te genyen ak konbyen moun ki pèdi vi yo.

Lavèy entèvansyon an, yon cha Minista te tonbe nan yon pyèj bandi yo te prepare.  Tout jefò pou reprann cha a pa t reyisi.  Gang nan te pran zam yo ki te sou cha a, epi mete dife ladan l.

	Mwa desanm
	4 malad nan HUEH, viktim grèv la
	Pòtoprens, HUEH
	Ti pèsonèl la te fè grèv depi 27 novanm rive 22 desanm 2006.  Medsen kontinye jouk 8 janvye 2007.  Pandan grèv la, 4 malad mouri nan lopital la poutèt grèv la menm.

	Lendi 25 desanm 2006 25 : 00 AM 
	Jean François, yon polisye 
	Pòtoprens, 

Kafou fèy, Bòlòs 
	Li touye tèt li ak zam li, nan moman li te anndan chanm kay li. 

	Mèkredi 27 desanm 2006
	2 prezime kidnapè: Djaroul Paul ak Arlekin
	Pòtoprens, 

Bèlè, ri Dèseza
	Popilasyon an rache yo ak manchèt pou yon moun yo te kidnape. 

	Mèkredi 27 desanm 2006 
	1 prezime kidnapè 
	Site Solèy, 

Site Reno, toupre Site Militè
	Yon polisye tire l ak bal. 

	Jedi 28 desanm 2006, nan maten 
	5 moun, manm gang Béloni 
	Site Solèy,  

katye Bwa Nèf
	Yo mouri nan operasyon Ministah t al fè nan zòn nan.  Ta gen 5 lòt moun ki blese. 

	Samdi 30 desanm 2006, nan maten 
	2 polisye : Jean Baptiste Galento, ak Antoine Magloire 


	Pòtoprens, 

Gran ri, bò famasi Pewou 
	Bandi yo pa rive idantifye asasinen yo ak bal, nan moman yo t ap sòti labank.  Polisye sa yo te an sivil.  

	Samdi 30 desanm 2006, 

9 : 00 PM
	Yon jèn gason 
	Dèlma, Dèlma 30 
	Li te blese yon moun grav ak zam li.  Popilasyon an touye l ak kout wòch. 

	Dimanch 31 desanm 2006
	Yon ti bebe
	Pòtoprens, 

ang ri Pave e ri Montalè
	Moun k ap chèche nan pil fatra ki dekouvre kò a nan yon bwat.

	Dimanch 31 desanm 2006, nan maten
	Yon jèn gason, 24 lane
	Pòtoprens, Matisan
	Li mouri ak bal bandi ki t ap tire, nan zòn nan.  

	Total
	79
	
	


Tablo viktim yo nan lane 2006

	
	JAN
	FEV
	MAS
	AVR
	ME
	JEN
	JIY
	OUT
	SEK
	OKT
	NOV
	DES

	Sou viktim yo : total 539

	Total
	70
	22
	23
	17
	22
	41
	53
	85
	49
	31
	47
	79

	Polisye
	3
	1
	4
	1
	4
	5
	2
	1
	3
	2  
	0
	5   

	Ministah
	3
	-
	-
	-
	-
	-
	-
	-
	-
	-
	2
	-

	Fanm
	4
	2
	3
	3
	2
	4
	9
	3
	3
	1
	3
	1

	Timoun
	-
	1
	1
	1
	-
	1
	4
	1
	-
	-
	1
	4

	
	
	
	
	
	
	
	
	
	
	
	
	

	Sou kòz lamò a ak kilès.  Total ak bal, zam lejè : 445

	Bal
	55
	10
	20
	13
	17
	33
	52
	77
	35
	31
	39
	63

	Polis ak

Ministah
	4


	2
	-
	2
	1
	4
	2
	8
	-
	5
	1
	6

	Ant gang ak polis
	-
	-
	-
	-
	-
	-
	-
	-
	-
	-
	-
	24

	Gang
	29
	3
	8
	2
	9
	16
	35
	10
	19
	19
	15
	27

	Ant gang
	2
	-
	-
	-
	-
	-
	-
	50
	10
	2
	17
	1

	Lòt kriminèl
	20
	5
	12
	9
	7
	13
	15
	9
	6
	5
	6
	5

	
	
	
	
	
	
	
	
	
	
	
	
	

	Zam blanch
	2
	6
	2
	4
	3
	5
	-
	8
	2
	-
	-
	6

	Aksidan
	8
	5
	1
	4
	5
	2
	1
	-
	12
	-
	4
	3

	Pa konn ou lòt
	5
	1
	1
	-
	-
	1
	-
	-
	-
	-
	3
	7

	
	
	
	
	
	
	
	
	
	
	
	
	

	Enfòmasyon sou zòn yo

	Belè
	-
	1
	2
	2
	1
	5
	2
	8
	-
	10
	-
	6

	S Solèy
	16
	-
	-
	2
	5
	12
	3
	-
	9
	4
	19
	31

	Kafou
	14
	3
	-
	1
	2
	4
	-
	-
	8
	8
	-
	-

	Matisan
	28
	4
	8
	1
	4
	8
	34
	68
	4
	5
	24
	25

	Petyonvil
	-
	-
	-
	-
	-
	-
	-
	5
	8
	2
	1
	2

	
	
	
	
	
	
	
	
	
	
	
	
	

	Lòt sikonstans : kòz akizasyon

	vòl
	-
	2
	2
	4
	3
	5
	2
	2
	2
	3
	-
	1

	kidnapè
	
	
	
	
	
	
	
	
	
	
	
	6


· Mouri ak bal : nou distenge 

· Ak bal polis ou Ministah ; 

· afwontman ak polis oswa Ministah (ki pa vle di viktim yo se manm gang pou sa) ; 

· bal gang (pi souvan viktim inosan) ; 

· afwontman ant gang (ki pa vle di viktim yo se manm gang pou sa) ; 

· yo pa konn ki moun ki tire viktim nan.

· Zòn yo genyen yon sans laj : Belè, Solino, S.Maten, Fò Nasyonal / Site Solèy, Lasalin, Site Militè / Matisan, Bolòs, Gran Ravin, el / Petyonvil, Wout Frè.

